
7.1. Услови на теренот на инсталацијата 
 
Врз содржината и квалитетот на животната средина покрај човекот, како генератори на 
деградацијата на животната средина се јавуваат и природните фактори, односно, 
абиотските и биотските фактори, кои се во константна меѓусебна зависност. 
Имајќи во предвид дека човекот како дел од природата, претставува главен 
протагонист на процесите на нејзината трансформација, се наметнува потребата од 
воспоставување одредени рамки на насоки на неговото дејствување. 
Така при секоја интервенција на човекот, во било кој дел од просторот мора да се води 
сметка за релацијиите кои владеат во природата и за последиците кои ќе произлезат 
од интервенциите што се планираат, за да не дојде до загрозување на рамнотежата на 
екосистемите во општината. 
Според постоечките податоци за состојбата со загадувањето на животната срадина, 
подрачјето каде што е изградена инсталацијата спаѓа во редот на понеоптеретените 
амбиенти со разновидни загадувачки материи. 
Од аспект на географска поставеност, ако се имаат предвид: растојанијата од 
најблиските станбени објекти, поврзаноста со останатата инфрастуктура – колекторска 
водоводна и канализациона мрежа, патната и железничка комуникација, како и некои 
други особености, локалитетот поседува солидна местоположба. 
Врз содржината и квалитетот на животната средина покрај човекот, како генератори на 
деградацијата на животната средина се јавуваат и природните фактори, односно, 
абиотските и биотските фактори, кои се во константна меѓусебна зависност. На 
животната средина околу локацијата на предметниот објект, односно подрачјето каде 
што е лоциран објектот, значајно е влијанието на: геолошкиот состав, теренот, климата 
и хидрографијата, како и основните и релевантни фактори. 

 

 7.1.1Геолошки и геоморфолошки карактеристики  

 
Геолошко - морфолошките својства на проектната локација се одликуваат со појава на 
алувијално - пролувијални седименти и појава на кварц-серицитски шкрилци. 
Тектониката на регионот и поширокото подрачје се наоѓа во рамки на геотектонската 
Вардарска зона, каде укажува дека има белези на тектонската активност во 
геолошкото минато. Литолошките својства на теренот се одликуваат со присуство на: 
гнајсеви, амфиболити, амфиболски и амфиболитски шкрилци, серпентинити, 
делувијално-пролувијални творби, речна тераса на река Лепенец и појава на 
алувијални творби долж нејзиното речно корито. Локацијата на проектот според 
постојната карта на сеизмичка реонизација на РСМ припаѓа кон зона со интензитет VIII-
IX0 MCS. 

 

 7.1.2 Геолошко – хидрогеолошки карактеристики  

Наклонот на топографската површина, е еден од најзначајните фактори за ерозија на 

земјиштето, а покрај него значајни фактори се и ветерот, водата и температурата. 

Значајно влијание врз рецентната ерозија има и човекот, преку нагла промена на 

наклоните на теренот. Тоа најчесто се случува при пробивање на асфалтни или 

макадамски патишта кои често се всечени, односно минуваат низ  растресити 

седименти или еродибилни карпести маси, па на тие подрачја  се  јавува  засилена 

ерозија. 

Подземните води се присутни само во  алувијалните  седименти, а насоката на 

природниот одвод го следи движењето на површинските води и речниот тек. Појавите 

се на длабочина од 0- 1 m и малку се истражени. 

7.1.3 Педолошки карактеристики 

 

Почвените типови околу проектната локација и нејзиното пошироко опкружување се 

третирани според идентични природни, релјефни и други структури, со што се 

диференцирани педогеографски реони на рамничарски и на брановидни ридски  

терени.  Педо географскиот реон на брановидно - ридести терени го чинат почвените 

типови, смолници, типични и шумски почви на ерозиски  седименти. На овој реон му 

припаѓаат најголем дел од  површините на регосоли, кои како почви се со многу ниска 

плодност, слабо употребливи за обработка и од овој аспект се погодни за развој на 

индустриска зона. 

 

7.1.4 Климатски карактеристики на подрачјето (клима, температура, врнежи, 

ветрови) 
 
Влијанието на објектот на непосредната околина е тесно поврзано и со 
метеоролошките услови, како и надморската височина и морфологија на теренот. 
Од еколошки аспект, скопската котлина со своите орографски, а особено со 
климатските карактеристики, се одликува со неповолни топоклиматски специфичности. 
Просечната надморска височина на котлината изнесува 260 m, и претставува “краен 
залив” до кој се чувствуваат топлите воздушни струења по долината на реката Вардар 
од Егејско Море и претставува посебен термички реон во кој изразито се манифестира 
котлинскиот карактер на температутрниот режим. 
Средно годишната температура на воздухот за 30 годишен период изнесува 12,5 0C. 
Средно месечните температутри на зимските месеци се над нулата со апсолутен 
минимум во јануари кој изнесува - 25,6 0C. 
Загреаноста на почвата во летните месеци условува високи летни температури на 
воздухот. Апсолутно максималната температура изнесува 41,5 0C. 
Температурни инверзии на воздухот во Скопската котлина се јавуваат во сите месеци 
во годината, но сепак нивната појава со сите свои неповолни манифестации е 
изразена во зимските месеци, најчесто при антициклонални состојби. Температурната 
разлика при инверзна состојба меѓу најниските делови од котлината и околните 
планински масиви, во зимските месеци, може да достигне и до 10 0C, во зависност од 
интензитетот и дебелината на инверзниот слој. 
Во зимските месеци Скопската котлина се одликува со зголемена зачестеност на 
денови со магла која најчесто е од радијационен карактер. Маглата се јавува во сите 
часови од деноноќието, но со најголема зачестеност во утринските часови, а во 
периодот од ноември и заклучно со февруари, најчесто се јавува како густа магла, а 
дебелината на магливиот слој (висината) се движи и до 75m. Просечно годишно во 
Скопската котлина има 63 денови со магла. 
Врнежите во Скопската котлина се главно дожд, а во зимските месеци се јавуваат и 
снежни врнежи. Просечен годишен број на денови со снежен покривач изнесува 25. 
Просечно годишно траење на сончевото зрачење во котлината изнесува 2.102 часови, 
што укажува дека има многу повеќе облачни денови, а значително помалку ведри 
денови. 

Во Скопската котлина се јавуваат ветрови од сите правци и меѓуправци, но по 
долината на река Вардар и по целата котлина преовладува ветерот Вардарец од 
северозападен правец, југоисточен и јужен правец. 
Во градскиот дел од котлината со најголема зачестеност е западниот ветер со 
просечна годишна зачестеност од 124 ‰ и средна годишна брзина од 2,5 m/s. Во 
отворениот источен дел на Скопската котлина режимот на ветровите доста се 
разликува од градскиот дел. Овде со најголема зачестеност се јавува северниот ветер, 
просечно годишно со 142 ‰ со средна брзина 3,9 m/s. 
 

7.1.5 Структура на населените места, социлошки и културолошки параметри на 

подрачјето 
 
Локацијата на инсталацијата Рецикл Еко-Старт - Подружница Скопје се наоѓа во 
Општина Чучер Сандево, Скопје. 
Општина Чучер Сандево е лоцирана во северниот дел на Скопската Котлина со правец 
на протегање север - југ. 
Општина Чучер-Сандево е основана во 1996 година. Центар на општината е селото 
Чучер-Сандево. Ова е рурална општина сместена под падините на Скопска Црна Гора. 
Населена е со население од мешан етнички состав, предоминантно Македонци, Срби 
и Албанци. На север и запад се граничи со Република Србија, на југ и исток со Град 
Скопје, а на североисток со Општина Липково. 
Општинатата Чучер-Сандево се наоѓа на падините на Скопска Црна Гора, на север од 
Скопје. Таа зафаќа површина од 235 km2 и има 8.493 жители. 
Во состав на општината има повеќе села, од кои најголеми се Бразда, Глуво, Сандево, 
Мирковци, Чучер, Бањане, Горњане, Кучевиште, Побожје и други. Покрај овие 
населени места, во општината има и три поголеми викенд населби: Бродец, Сенора и 
Голиово. 
Оддалеченоста од населбите е доволна заштита на населението од евентуални 

влијанија на бучава, пожар и поплава во локацијата на објектот. 
 
7.2 Оценка на емисиите во атмосферата 
 
Oценка на емисиите во атмосферата од инсталацијата е направена со мерење на 
емисиите на загадувачките супстанции во воздухот од испуст од постројка за топење 
на олово и испуст од печка на нафта. Мерењата се извршени од акредитираната 
лабораторија на ТЕХНОЛАБ ДОО, Скопје, за што е изработен Лабораториски извештај 
кој е даден во продолжение на овој прилог. 
 

7.3 Оценка на влијанието врз површинскиот реципиент 
Од инсталацијата нема емисија во површински реципиент. 
 

7.4. Оценка на влијанието на испуштањата во канализација 
Санитарните отпадни води од објекторот, се испуштаат во септичка јама што е во 
склоп на Рецикл Еко-Старт - Подружница Скопје. 
 

7.5. Оценка на влијанието на емисиите врз почвата и подземните води 
Нема емисија во почва и подземна вода. 
 

7.5.1. Расфрлање на земјоделски и неземјоделски отпад 
Не е применливо. Нема таква дејност. 
 

7.6. Загадување на почвата/подземната вода 
Од отпочнувањето со работа на инсталацијата до денес, нема загадување на почвата 
и подземните води. 

7.7. Оценка на влијанието врз животната средина на искористувањето 
на отпадот во рамките на локацијата и/или неговото одлагање 
 

Влијанијата врз животната средина, предизвикана од управувањето со отпад, може да 

потекнуваат од несоодветно управување со различните видови на отпад создадени од 

секојдневното работење постројката.  

Најголеми извори на создавање на отпад на постројката се: процесот на раздвојување 

на цврст отпад (остатоци од друг отпад) од троската; евентуално генерирање на отпад 

од моторни масла/хидраулични масла при дефект, одржување или можните дефекти 

на камионите и механизацијата вклучена во процесот на ископ, транспорт, дробење, 

мелење, сепарација, одржување на механизацијата; комунален отпад.  

Отпадот  кој ќе се генерира во мали количини од отпадните џамбо вреќи, се чува на 

локацијата се до преземање од страна на овластен постапувач со кој Операторот ќе 

склучи Договор за преземање. Правилното управување со отпад, согласно законската 

регулатива, налага селектирање на различните фракции, повторна употреба, онаму 

каде тоа е можно, рециклирање и одложување на отпадот, на места и локации за таа 

намена. Инсталацијата Рецикл Еко – Старт работи со преработка и рециклирање на 

метални отпадоци и обновување на посебно издвоени материјали кои се отпад во друг 

претходен процес на други инсталации, а во компанијата се користат како влезни 

суровини. При работењето на постројката не се очекуваат негативни влијанија врз  

животната средина доколку се следат предвидените мерки за намалување на 

влијанијата врз животната средина. 

7. 8. Влијание на бучавата 
 

Бучавата создадена во инсталацијата нема влијание врз животната средина надвор од 
нејзините граници. 
Оценката е направена со мерење на нивото на бучава во животната средина. 
Мерењата се извршени во текот на месец Февруари 2022 година, од акредитираната 
лабораторија на ТЕХНОЛАБ ДОО, Скопје, за што е изработен Лабораториски извештај. 
Овој извештај е даден во продолжение на овој прилог. 
Лабораториски Извештај од Технолаб ДОО од извршени мерења на ниво на бучава во 
животна средина од Рецикл Еко-Старт - Подружница Скопје. 

Прилог 7 

Прилог 7.1 Лабараториски извештај од извршени мерења на емисии во воздух 

Прилог 7.2 Лабараториски извештај од извршени мерења на бучава 

Прилог 7.3 Лабараторски извештај на амбиентен воздух и ниво на бучава 

